
Gysgaça beýan

Önümli gatlaklary açmakda peýdaly (rasional) usuly saýlap almak we ulanmak nebit bilen 
gazy burawlamagyň hem-de gazyp almagyň häzirki zaman tehnikalarynyň we tehnologiýalarynyň iň 
möhüm hem-de çylşyrymly meseleleriniň biri bolup durýar. Önümli gatlaklaryň ýokary hilli açylmagy 
geologiýa gözleg işleriniň we guýularyň önümli, nebit bilen gazyň az syzyjylykly gatlaklardan gowy 
akymynyň ýokarlanmagyny esaslandyrýar. Şeýle ýagdaý ahyrsoňunda gatlaklaryň nebit we gaz 
berijiliginiň artmagyna getirýär.
Esasy sözler: gatlak, selektiw, parafin, portlandsement, liofil, dizel, suw, faza, gidroýarylma, ingibitor.

Önümli gatlaklar açylan wagtynda, adatça, guýy sütüniniň ýokarky bölegi burawlanylanda şol 
bir tehnologiýa we şol bir buraw erginleri ulanylýar. Köplenç, önümli gatlaklar suw esasyndaky 
buraw erginlerini ulanmak bilen açylýar. Şonuň ýaly buraw erginleri ulanylanda suw we baritiň ýuka 
fraksiýasy gatlaga süzülip geçýär.

Bu proses soňundan önümli gatlaklaryň kolmatirlenmegine we olaryň kollektor häsiýetleriniň 
peselmegine, şeýle-de nebit we gaz berijiliginiň azalmagyna getirýär.

Barlagyň wajyplygy. Önümli gorizontlaryň tebigy kollektorçylyk häsiýetlerini saklamak.
Barlaglaryň maksady. Nebitiň we gazyň çykarylyşyny artdyrmakda az çykdajy etmek arkaly 

gatlaklary açmak we berkitmek üçin has netijeli usullary işläp düzmek.
Hödürlenilýän ylmy barlagyň esasy maksady aşakdakylardan ybarat:
1. Nebitiň we gazyň çykarylyşyny artdyrmakda gatlaklary açmagyň usulynyň netijeliligini subut 

etmek.
2. Gatlaklary açmakda we berkitmekde buraw, tamponaž erginleriniň görnüşlerini esaslandyryp 

saýlap almak.
3. Nebitiň we gazyň çykarylyşyny artdyrmakda gatlaklary açmak we özleşdirmek üçin gazylýan 

guýularyň buraw erginlerini saýlamakda geologiýa-tehniki seljermeler geçirip olary esaslandyrmak.
4. Geçirilen ylmy-nazaryýet we tejribe barlaglarynyň netijeleri esasynda nebitiň we gazyň 

çykarylyşyny artdyrmakda gatlaklary açmak hem-de guýyny özleşdirmek usulyny ulanyp, bu ugurda 
kämilleşdirmäge degişli ylmy-amaly teklipleri önümçilige hödürlemek.

Esasy bölüm. Barlanylan Demirgazyk Goturdepäniň 147-nji belgili guýusy 600 metrden 
3800 metr çuňluga çenli, 37-nji belgili guýusy 800 metrden 4900 metr çuňluga çenli, 156-njy belgili 
guýusy 400 metrden 4100 metr çuňluga çenli we 200-nji belgili guýusy 600 metrden 4900 metr 
çuňluga çenli «Türkmennebit» DK-nyň garamagyndaky «Nebitgazylmytaslama» instituty tarapyndan 
işlenilen «ALKAR-3M» buraw ergini ulanyldy. Demirgazyk Goturdepäniň 37-nji we 200-nji belgili 
guýularynyň önümli gatlaklarynyň hemmesi «ALKAR-3M» kysymly buraw erginleri bilen açyldy. 

Guýularyň diwarlaryny berkitmek hem-de kynçylygyň öňüni almak üçin «Nebitgazylmytaslama» 
institutynda ingibirlenen ulgamly «ALKAR-3M» alýumokalsili erginiň taýýarlanylyşy önümçilikde 
işlenilip düzüldi. Ulgam lignosulfonatlar bilen durnuklaşdyryldy. Bir wagtda anionlary (hromat-
alýuminatlary, ferratlary) we kationlary (kalsini, kalini we magnini) saklaýan ingibitor hökmünde 
portlandsementleriň aşgar hem-de turşulyk gidrolizatlary kabul edildi. Gidrofobizirleýji işjeň önüm 
(mundan beýläk – GIÖ) köpürjik öçürijiniň we ýaglaýjy goşundynyň işini ýerine ýetiriji selektiw 
eredijilerdäki polioksialkilenler topary teklip edildi.

GIÖ nebitdäki ХТ-48 parafininiň çökündileriniň ingibitory bolup, ingibirleýji häsiýetleri bilen 
«ALKAR-3M» ulgamy toýunlaryň liofilligini basýar:

1.	Kolloidal toýunlary (apşeron ganatynyň gara toýunlarynyň tutujylyk howpy) heläkçiliksiz 
geçmäge mümkinçilik berýär.

2.	Erginiň burawlama amalynda uzak wagtlap optimal süýgeşiklik we gurluş-mehaniki 
häsiýetleriniň saklaýandygy sebäpli, işlenilme sanynyň kemelmeginiň hasabyna himiki reagentleriň 
esli tygşytlanylmagyna getirýär.

Ingibirleýji erginleriň «ALKAR-3M» ulgamynyň beýleki erginlerinden tapawutlykly tarapy 
– olaryň palçyklylygy ýokary, ýöne «ALKAR-3M»-iň süzüji gabygynyň berkidiji häsiýeti bar. 
Şonuň netijesinde guýynyň sütünýany zolagynyň durnuklylygy artýar. Şol sebäpden ingibirlenen 
«ALKAR-3M» ulgamyna geçirilen erginler geologiýa-tehniki narýadda (GTN) bar bolan talap 
edilýän ululyklara garanda, suw berijiligiň uly ähmiýeti 1,5–2,0 esse çydap bilýär we şol bir wagtda 
guýy sütüniniň durnuklylygyny uzak wagtlap saklamaga ukyply bolýar.

«ALKAR-3M»-iň häsiýetleriniň biri-de gurluşynyň wagt babatda durnuklylyk toplumy 
hasaplanylýar. Şol sebäpden uzak wagtlyk arakesmelerden soňra (geofiziki barlaglar we ş.m.) erginiň 
aýlanmasyny dikeltmek guýynyň oturdylan bölegine (paşmagyna) buraw guraly goýberilenden soňra 
tapgyrlaýyn alnyp barylýar. Beýle edilmegi erginiň uzak wagtlap sedimentasion durnuklylygyny 
esaslandyrýar hem-de barit bölejikleriniň we gazylyp alnan jynslaryň tutulyp alynmagynyň hasabyna 
buraw turbalarynyň tutulma ähtimallygyny peseldýär.

Türkmenistanyň Günorta-Günbatar ýataklarynyň önümli gatlaklarynyň jynslary, suwy, buraw 
ergini we nebiti çylşyrymly bolup, ol düzümi boýunça birmeňzeş däl. Buraw ergininiň filtraty 
bilen özara täsir edişýän düzüm bölekleriniň her biri kollektor häsiýetlerini ýaramazlaşdyrýar we 
uglewodorod flýuidleriniň önümberijiligini peseldýär.

Şonuň ýaly ýaramazlaşmanyň iki sebäbi bar: toýnuň çişmegi we emulsiýanyň emele gelmegi. 
Şol amallar filtratlary ingibirleýji we üst-işjeň jemlenme häsiýeti bolan buraw erginlerini ulanmagyň 
hasabyna gowşaýar. Anyk aýratynlyklara, hususan-da, kollektorlaryň toýunlaşmagynyň derejesine 
baglylykda düzüminde mineral ingibitorlary we ÜIÖ (PAB) XT-48 bolan erginler, toýunsow buraw 
erginleriniň beýleki kysymlaryna garanda, guýy burawlananda hem, önümli gatlaklar açylanda hem 
has oňat häsiýetlerini ýüze çykarýar (gatlaga suwy az-azdan syzyp geçiriji).

Tebigy syzyp geçijiligi saklamak bilen önümli gatlaklary açmak  üçin, şeýle-de aýratyn durnuk
syz toýunsow hem duzly gatlaklarda burawlamak üçin nebitli esasdaky erginler ulanylýar. Şonuň 
ýaly erginleri dispersion gurşawly dizel ýangyjy bilen dispers faza bolsa, ownuk ýenjilen okislenen 
bitum ulanylýar.

Demirgazyk Goturdepäniň 147-nji we 156-njy belgili guýularynda önümli gatlaklaryň hemmesi 
uglewodorod esasly buraw erginlerinde açylan. 147-nji belgili guýuda 3800 metrlik çuňlukdan 
4400 metrlik taslama çuňlugyna çenli, 156-njy belgili guýuda bolsa 4100 metrlik çuňlukdan 
4300 metrlik taslama çuňlugyna çenli «ALKAR-3M» kysymly ulgamyň kömegi bilen uglewodorod 
esasly ergine geçmek bilen guýularyň taslama çuňlugyna çenli gurluşygy üpjün edildi.

Demirgazyk Goturdepäniň 147-nji we 156-njy belgili guýularynyň önümli bölegi uglewodorod 
esasly erginde açyldy. 147-nji belgili guýusynda 295,3 mm-lik sütün gazylanda 3800 metrlik çuňlukda 
«Wersadril» kysymly uglewodorod esasly ergini ulanyldy. Soňra Ø295,3 mm-lik sütün 3800 metr 

çuňlukdan 4206 metr çuňluga çenli 42°-lyk zenit burçy we 264° azimuty boýunça «Wersadril» 
kysymly uglewodorod esasly erginde kese gönükdirilip burawlanyldy. «Wersadril» kysymly buraw 
ergini – uglewodord esasdaky ulgam toýnuň çişmeginiň öňüni almak üçin esas hökmünde dizel 
ulanyldy. «Wersadril» ulgamy işjeň toýunlary burawlamak üçin ideal ulgamlaryň biri bolup, onda 
sütüniň durnuklylygy esasy mesele bolup durýar. Ondan başga-da ol ulgam 180–190°C-ä çenli 
ýokary temperaturada işleýär hem-de ol erginiň has gowulandyrylan reologik häsiýetlerini we 
ingibirlenmesini özünde jemleýär. «Wersadril» ulgamynyň suw berijiligi örän pes. Zerurlyk ýüze 
çykan halatynda «Versatrol» reagentini (suw berijiligi peseldiji) hem-de VG-69 gabygy emele getiriji 
toýny goşmak bilen suw berijiligi peseldip bolýar. Şol ulgam toýunlaryň gidratasiýasynyň we degişli 
dykyzlandyryjy rejeler berjaý edilende sütüniň durnuksyzlygynyň, şeýle-de ýokary ingibirleýji 
ukybyna baglylykda hatda «kawerniň» emele gelme we «salnik» döreme amallarynyň öňüni alýar. 
Mundan başga-da onuň ýaglaýjy häsiýetleri bar (A. Derýaýew, 2015).

Şol aralygy burawlamak we buraw ergininiň reologiki ölçegleriniň aýratyn gözegçiligini talap 
edýän ugra burçy we kese ugrukdyrylan çykyşy ýerine ýetirmek üçin «Shlýumberje» kompaniýasynyň 
enjamlary ulanyldy. Uglewodorod ulgamy göni emulsiýa bolup durýan şol ulgamyň düzümine 
esaslanyp saýlanylyp alyndy. Bu ýerde suw fazasy disper gurşaw bolup durýar we guýudaky 
jynslar bilen  erginiň himiki reaksiýasyny aradan aýyrýar. Filtratyň syzyp geçmeginiň we az-kem 
sorulmagynyň öňüni almak maksady bilen, şol ergine kalsiý karbonaty (Safe Carb) goşulýar. Kalsiý 
karbonatynyň goşulmagy filtratyň ownuk jaýryjaklara aralaşmagyny togtadyp, guýynyň sütüniniň 
durnuksyzlygynyň öňüni almaga mümkinçilik berýär (1-nji tabilisa).

1-nji tablisa
Demirgazyk Goturdepäniň 147-nji belgili guýusyndaky II tehniki we ulanyş sütüniniň  

önümli gatlaklaryny açmak üçin ulanylan uglewodorod esasly buraw ergininiň kysymy,  
ölçegleri we düzüm bölekleri

Buraw ergininiň ölçegleri II tehniki sütün (sütün 
boýunça 3800–4206 m)

Ulanyş sütüni (sütün 
boýunça 4206–4555 m)

Sütüniň diametri (mm) 295,3 215,9
Dykyzlyk (g/sm3) 1,40 1,46
Şertli şepbeşiklik (sek/kw) 45-60 45-60
Plastiki şepbeşiklik <35 <35
Süýşmegiň dinamiki dartgynlylygy 
(funt/100 fut2)

15–25 15–25

Suw berijiligi (1/30 min) 3–4 3–4
Gaty faza (%) <5,0 <5,0
Elektrik durnuklylyk 800-1500 800-1500
Düzümindäki duz, % agramy boýunça 26 26
Hek (kg/m3) 18–25 18–25
Goşmaça hek (kg/m3) 8–12 8–12
Dizel/suw gatnaşygy (%) 70/30 (75/25) 70/30 (75/25)
Süýşmegiň statistiki dartgynlylygy 10–20 10–20
Erginiň kysymy «Wersadril» «Wersadril»
Aralygyň düzüm bölekleri Hek Hek

VG-69 VG-69
Versamul Versamul

Versacoat HF Versacoat HF

1-nji tablisanyň dowamy
Versatrol Versatrol

CaCl2 CaCl2

Dizel Dizel
Suw Suw
Barit Barit

Demirgazyk Goturdepäniň 147-nji belgili guýusynda 4206 metrden 4555 metre çenli sütün 
boýunça Ø215,9 mm-lik sütüni  burawlamak işi 42°-lyk zenit burçy we 264° azimuty boýunça 
298 metre gyşarmak bilen «Wersadril» kysymly uglewodorod esasly erginde kese gönükdirilip 
burawlanyldy. «Wersadril» ulgamynyň ýokary emulsiýa durnuklylygy we 70/30 derejelerde dizel/suw 
gatnaşygy bar, emulsiýa döretmek hem-de şol aralygyň ergininiň zerur ölçeglerini saklamak üçin 
elektrik durnuklylygy 800–1500 Wolt derejelerde saklanyldy. Şol aralygyň önümli kollektorlydygyny 
hasaba almak arkaly suw berijiligiň görkezijileri 30 minutda 3 ml çäklerde saklanyldy.

Şonuň ýaly suw berijilik kollektoryň zaýalanma we buraw guralynyň ýelmeşip galma 
(A. Derýaýew, 2017) ähtimallygyny aradan aýyrýar. Gaty fazaly buraw erginlerini ulanmagyň 
tehnologiki zerurlygy ýüze çykan halatynda burawlamagyň we dolotonyň geçiş tizliginiň buraw 
dolotosynyň iş şertleriniň ýaramazlaşmagy sebäpli pese düşýär.

Burawlaýşyň tizligini artdyrmak üçin gaty fazanyň  buraw erginine täsirini aradan aýyrmaly ýa-da 
düýpli kemeltmeli. Önümli kollektorlara zyýanly täsirini ýetirmezlik maksady bilen, Demirgazyk 
Goturdepäniň 147-nji belgili guýusynda gaty fazanyň düzüminiň görkezijisini minimuma getirip, 
5%-den pes derejä ýetirildi.

Demirgazyk Goturdepäniň 147-nji belgili guýusyndan tapawutlylykda, 156-njy belgili guýusy 
4300 metr taslama çuňlugyna çenli buraw ergininiň 1,40 g/sm3 dykyzlygynda dikligine gazyldy. 
Önümli gatlaklar açylan halatynda ölçegleriň hemmesi (elektrik durnuklylyk, suw berijilik, 
emulsiýanyň döredilmegi, gaty faza) zerur derejelerde durnukly saklanyldy (A. Derýaýew, 2021).

Bariti regenirlemek hem-de gaty fazany aýyrmak üçin gidrosiklonlar, sitogidrosiklonlar we 
goşa sentrifugalar ulanyldy. Sentrifugalar hemişe erginde gaty faza bolmaz ýaly peýdalanyldy. 
Ø244,5 mm we Ø139,7 mm oturtma sütünler sementlenilmesinden öň ergindäki süýşmäniň dinamiki 
dartgynlylygynyň görkezijileri peseldildi.

Şeýlelik bilen, önümli gatlak ilkinji gezek açylanda tebigy syzyp geçijiligi saklamak üçin 
(burawlamakdan öň «deňagramlylykda») gatlaga düşýän repressiýany ujypsyz etmek gerek. Şonuň 
ýaly tehnologiýa durmuşa geçirilende gatlakdaky nebitgaz ergini bilen ýokary gelmesiniň we 
guýularyň açyk çüwdürim emele getirmesiniň ýüze çykmasy mümkin. Şonuň üçin  önümli gatlagy 
dolandyrmak we açyk çüwdürim emele getirmesiniň howpuny peseltmek üçin başlangyç tapgyrynda 
önümli gatlagyň nebitgaz ýokary gelmeginiň (töwekgelçiligiň) önümi almak üçin tehniki serişdelerini, 
ýagny önümli gatlagyň zolagyndaky gatlak flýuidiniň ýüze çykjak pursadyny kesgitlemegi işläp 
taýýarlamak maksadalaýyk bolýar.

Önümli gatlaklar, esasan, ýokardaky aralygy burawlamakda ulanylan şol diametrdäki doloto 
bilen açylýar. Ulanyş sütüni guýynyň aşaky çuňluk nokadyna çenli goýberilýär, sütüniň aňyrsyndaky 
sement ergini bolsa sakasyna çenli ýokary belentlige galdyrylýar. Şunda sementlenilende önümli 
gatlakda ýokary gidrodinamiki basyş emele gelýär we ol sement ergininiň önümli gatlagyň öýjüklerine 
we jaýryklaryna aralaşmagyna mümkinçilik döredýär, köplenç, gatlagyň gidroýarylmasyna getirýär 
hem-de sement ergininiň esli bölegi oňa gidýär. Netijede, sement ergini hasaplanylan derejesine çenli 
galmaýar. Şonuň üçin-de sement ergininiň önümli gatlaga gidrodinamiki basyşynyň peselmegi ulanyş 

A. Derýaýew, Ç.Geldiýewa Önümli gatlaklary açmak we guýulary özleşdirmegiň usuly



109

sütüni sementlenilende möhüm mesele bolup durýar. Sement ergini bilen önümli gatlagyň galtaşmasy 
mümkinçilige görä doly aýrylmaly.

Barlanylýan guýular sementlenilen halatynda «NGÇM-de howpsuzlyk düzgünleri» berk berjaý 
edildi. Sementlenilende önümli gatlaga ýokary gidrodinamiki basyş bolmady we sement ergini 
önümli gatlaklara siňmedi. Sementleme amallarynyň hemmesinde sement ergininiň ýokary galmak 
derejesi hasaplanylan derejä ýetdi.

Demirgazyk Goturdepäniň 147-nji, 37-nji, 156-njy we 200-nji belgili guýularynda önümli 
gatlaklaryň perforirlenmegi korpusly kumulýatiw PKO-89, PKO-101 kysymly we «Shlýumberje» 
kompaniýasynyň «Enerjet» kysymly perforatorlary bilen geçirildi. Perforirlemegiň we özleşdirme 
wagtyndaky barlaglaryň görkezijileri 2-nji tablisada görkezilendir.

2-nji tablisa

Guýularyň perforirlemenmeginiň we özleşdirme wagtyndaky barlaglaryň görkezijileri

T/b
Desganyň, perforatoryň 

kysymynyň, deşik sanynyň 
alamatlandyrylyşy

Synagdan geçýän 
desganyň aralygy 

(m)

Ýaşy, emeli 
çuňluk (m) Özleşdirmegiň netijeleri

147-nji guýy, Demirgazyk Goturdepe

1

I
PKO-102

504

4008–4030
4040–4050

Petde IXd+e I hatar SKT nebit akymy alyndy:
Dş=10 mm, Рişçi=108 atm;
Qž=321,3 m3/gije-gündizde;
Q nebit=234,33 m3/gije-gündizde

Ýörite süzgüç

4150–4193
4238–4248

Aşaky gyzyl 
reňkli

AG1, AG2 

II hatar SKT nebit akymy alyndy:
Dş=30 mm, Рişçi=24 atm;
Qž=557,1 m3/gije-gündizde;
Qnebit=426,1 m3/gije-gündizde

37-nji guýy, Demirgazyk Goturdepe

2
I

PKO-102
733

4448–4454
4612–4618
4626–4629

Aşaky gyzyl 
reňkli

AG7, AG8 

Dş=25 mm, Рişçi=35 atm;
Q nebit=730,33 m3/gije-gündizde 

156-nji guýy Demirgazyk Goturdepe

3

I
PKO-102

240

4000–4012 Petde IX I hatar SKT nebit akymy alyndy:
Dş=10 mm, Рişçi=84 atm
Q nebit=241,0 m3/gije-gündizde 

Ýörite süzgüç
4170–4300 Aşaky gyzyl 

reňkli
AG1, AG2 

II hatar SKT nebit akymy alyndy:
Dş=8 mm, Рişçi=77 atm;
Qnebit=241,6 m3/gije-gündizde 

200-nji guýy, Demirgazyk Goturdepe

4
I

PKO-102
800

4046–4052
4057–4067
4071–4077
4079–4085
4086–4092
4094–4104
4122–4128
4134–4140

Petde IX I hatar SKT nebit akymy alyndy:
Dş=22 mm, Рişçi=38 atm;
Q nebit=157,3 m3/gije-gündizde

PKО-89
545

Enerjet-43 273

4192–4198
4204–4216
4288–4292

Aşaky gyzyl 
reňkli

AG1, AG2 

II hatar SKT nebit akymy alyndy:
Dş=15 mm, Рişçi=38 atm;
Q nebit=127,4 m3/gije-gündizde

Iki-alty gatlagyň BAU-synda olaryň biri beýlekisinden izolirlenilýär we NKT sütünleriň degişli 
sany guýa goýberilýär. Netijede, gatlaklaryň aýratynlykda işlenilmegi üpjün edilýär. Gatlagyň her 
biriniň işi beýlekileriň işlemegine täsir etmeýär. Gatlaklaryň her birinde zerur barlaglar geçirilip, 
işlemäniň bellenilen rejesini saklap bolýar.

Gatlaklaryň her biri bir wagtda işlenilende beýlekileriň ulanylma häsiýetine täsir etmezlik, 
gatlaklaryň aýratynlykda işlenilmegini üpjün etmek, şeýle-de, gatlaklaryň her birinde aýratynlykda 
zerur gözegçiligi geçirmek we işiň bellenilen rejesini saklamak üçin dört guýynyň hemmesine iki 
hatarly enjamlar toplumy NKT-de goýberildi. 147-nji we 156-njy belgili guýularda ulanyşyk bölümine 
ýörite süzgüçler goýberildi we perforirlenmezden özleşdirildi.

Guýularyň berkitme hilini ýokarlandyrmak üçin «Uglewodorod esasly buraw ergini bilen 
burawlanan guýynyň oturtma sütünini sementlemegiň usuly» işlenilip düzülen we 16.06.2014 senede 
605-nji belgili döwlet reýestrinde hasaba alnan oýlaptapyşyň çaklendirilen patenti alyndy.

Barlanylýan guýularyň ikisinde uglewodorod esasly, beýleki ikisinde «ALKAR-3M» erginlerini 
suwa çalşyp, NKT-niň gysga hataryna gaz bermek bilen ulanyşygyň gazlift usulynda geçirildi. Ergin 
suwa çalşylandan soňra uzyn hatar ulanyşygyň çüwdürim usuly bilen özleşdirildi.

Häzirki wagtda önümli gatlaklary birinji we ikilenç ýokary hilli açmak üçin materiallaryň  
hem-de enjamlaryň aşakdaky görnüşleri ulanylýar:

1. Buraw ergininiň düzüminde gaty fazany kemeltmek maksady bilen suwuk barit ulanylýar.
2. Gaty fazasyz kalsiniň bromidi, magniniň bromidi, sinkiň bromidi we sezinň  formaty buraw 

erginlerinde ulanylýar.
3. Guýular suwuk azot bilen burawlanylýar we özleşdirilýär.
4. Deňagramlylykda burawlanylýar.

NETIJE

1.	Bu tehnologiýa babatda sement arkaly berkitmegiň hilini ýokarlandyrmak maksady bilen 
ýörite «UBSS» bufer ergini işlenilip düzülen.

2.	Ýokary temperaturaly çylşyrymly dag-geologik şertleri bolan has aşaky çuňluklarda ýerleşýän 
gatlaklary burawlap geçmek maksady bilen patentlenen «KAIR» görnüşli ergin işlenilip düzülen.

3.	Uglewodorod esasly buraw erginleri suwlanan gatlaklarda durnuksyz, çişýän ýa-da giňeýän 
dag jynslaryny kynçylyksyz burawlamaga mümkinçilik berdi, şeýle hem burawlaýjy enjamlarda 
burawlaýyş döwründe salnigiň döremesiniň hem-de guýynyň we gatlagyň arasyndaky basyşyň 
üýtgäp durmagynyň netijesinde buraw turbalarynyň gatlak bilen gysylmagynyň öňüni aldy. Olar iň 
gowy ýaglaýjy häsiýete eýe bolup, gurallary korroziýadan (poslamadan) gorady.

4.	Barlag geçirilýän wagtynda dört guýudan alnan nebitiň uly akymy buraw erginleriniň 
görnüşleriniň we tamponaž erginleriniň görkezijilerini önümli gatlaklar açylanda hem-de berkidilende 
dogry saýlanandygyny subut edýär.

